
Kementerian Kesihatan Malaysia

Assalamu'alaikum w.b.t & Salam Sejahtera.
Tuan/Puan/Saudara/Saudari yang dihormati,

Sejak kebelakangan ini saya dihujani dengan maklumbalas yang meminta kepastian tentang produk
SALINDAH sama ada ia selamat atau tidak.

Ini berikutan wujudnya sebaran ‘maklumat’ melalui e-mail & forum berkaitan pengalaman ‘tumpah
darah’. Forum di internet ini dimulakan dengan entri yang merujuk kepada satu artikel Harian Metro
online bertajuk "Tumpah Darah" tulisan NORLAILA HAMIMA JAMALUDDIN (Rujuk LAMPIRAN A)
Pautan asalnya di

http://www.hmetro.com.my/Current News/HM/Sunday/Kesihatan/20070114121546/Article/indexs html

Artikel tersebut sebenarnya langsung tidak merujuk kepada mana-mana produk kesihatan mahupun
SALINDAH. Saya telah mengesahkannya melalui e-mail saya kepada NORLAILA HAMIMA
JAMALUDDIN penulis artikel "Tumpah Darah" (Rujuk LAMPIRAN B)

Walau bagaimanapun, ada pihak tertentu yang sengaja membuat manipulasi & mewujudkan ketakutan
serta kesangsian kepada pengguna dengan mengaitkannya kepada produk SALINDAH.

Cubaan untuk merosakkan reputasi baik produk SALINDAH, nama Prof. Dr. Azizan Ismail (pengamal
perubatan Homeopati & pengasas produk SALINDAH), syarikat Era Edar Marketing Sdn Bhd serta para
pengedarnya saya anggap sebagai berniat jahat & tidak bertanggungjawab.

la adalah suatu FITNAH (FITNAH itu adalah lebih besar dosanya dari membunuh!)

Memang manusia lebih cenderung 'menelan’ keburukan daripada kebaikan. Kalau perkara baik kita
terpaksa berikan beribu-ribu hujah untuk meyakinkan tetapi kalau perkara buruk (seperti fitnah ini)
senang sahaja ditelan, dikunyah dengan lahap dan penuh yakin. Iltulah manusia, cenderung kepada
keburukan daripada kebaikan kecuali segelintir sahaja yang berfikiran positif dan memiliki hati yang baik.
Hati yang baik menerima perkara baik dan menolak yang buruk.

Bagaimana tumpah darah berlaku sebenarnya?

Petikan dari artikel tulisan penulis yang sama NORLAILA HAMIMA JAMALUDDIN bertajuk “Nyawa ibu,
anak terancam®

Antara golongan yang berisiko berlakunya tumpah darah termasuklah:

> Terlalu kerap mengandung dan kehamilan yang terlalu rapat.

> Pernah menjalani pembedahan Caesarean ketika melahirkan anak terdahulu.

> Pernah menjalani pembedahan untuk membuang fibroid.

> Mempunyai luka pada rahim.

> Pernah menjalani dilation and curettage D & C (selepas menggugurkan anak) yang menyebabkan
rahim luka dan berparut.

> Mengandung pada usia terlalu muda (belasan tahun) atau lewat (melebihi 35 tahun). Risiko
bertambah tinggi dengan peningkatan umur.

> Pernah mengalami masalah plasenta previa pada kandungan terdahulu.

> Mengandung anak kembar.

> Merokok atau mengambil dadah.

Artikel penuhnya di LAMPIRAN C.
Sumber asalnya di Harian Metro online boleh dirujuk di pautan berikut:
http://www.hmetro.com.my/Current News/HM/Sunday/Kesihatan/20070114121712/Article/indexm_html

Tidak perlulah saya membuat ulasan setiap butir entri forum yang wujud di internet. Tambahan pula
forum tersebut wujud di LAMAN WEB PERCUMA. Kredibilitinya boleh dipertikaikan. la boleh dibuat oleh
sesiapa pun secara bebas. Artikel asal “Tumpah Darah” tersebut dipanjangkan (forward) & dibalas (reply)
dengan entri yang bersifat ‘berborak’ yang kemudian mengaitkannya pula dengan isu semasa. Mengikut
Kamus Dewan, edisi 1993, halaman 158: ‘Borak’ membawa maksud bual, gebang, omong kosong.

Anda boleh membuat semakan kesahihan produk SALINDAH dengan menelefon Biro Pengawalan
Farmaseutikal Kebangsaan, Kementerian Kesihatan Malaysia di Putrajaya: Nombor Telefon: 03-7957
3611 (minta sambungkan ke Bahagian Farmasi). Sahkan nombor kelulusan produk SALINDAH berikut:

MALO05092335T MALO05092339T MALO07021407T
MALO05092336T MALO08010729T MALO05092338T
MALO05092337T MALO05092341T MALO05092342T
MALO07021406T MALO7124635T MALO05092340T

Di internet, apa sahaja boleh disebarkan

Ya, itulah kuasa internet.

Cerita, gambar, video, audio - ia boleh digunakan untuk menyebarkan Dakwah atau Dakyah, Maklumat
atau Fitnah & ia boleh disebarkan sepantas beberapa saat ke seluruh pelosok dunia pada kos sifar !
Hatta perkara & situasi yang tidak wujud pun boleh diwujudkan. Rujuk LAMPIRAN D.

Apa itu SALINDAH ?

P G + Pemakanan lengkap ibu mengandung dari seawal kehamilan hingga habis
@\f*'{”"’:jffff berpantang
> + Mula diperkenalkan pada 1977 (hampir 30 tahun)
2 + Dikilangkan di kilang bertaraf GMP (Good Manufacturing Practice) & ISO 9001
ﬁ © ~__  +Produk tempatan, rumusan Prof. Dr. Azizan Ismail
% =3 + Produk Bersih, Suci & Halal

Era Edar Marketing Sdn Berhad (Era Edar):

, + Syarikat yang mengedar produk rumusan Prof. Dr. Azizan seperti SALINDAH,
S0 el s EXAMO dan lain-lain.
+ 100% milik bumiputera
+ Beribu pejabat di Jitra, Kedah Darul Aman

Siapa Prof. Dr. Azizan Ismail ?

Seorang pengamal perubatan Homeopati.

Pengasas produk SALINDAH.

Info lanjut rujuk laman web rasmi Era Edar Marketing Sdn Bhd
http://www.eraedar.com.my/index/2007/Laman%20PDA/PDA.htm
http://www.Imhint.net/national.html

Ringkasan Aktiviti-Aktiviti Asas Homeopati

1. Ahli Jawatankuasa Persatuan Perubatan Homeopati Bumiputera, Malaysia.Editor Buletin
Homeopati 1979.

2. Pengasas Akademi Homeopati Kedah.(Kini KOLEJ HOMEOPATI DARULAMAN)

3. 1981-1990 Sebagai pensyarah Homeopati di pusat kursus Pengasas Kolej Homeopati Malaysia
(daripada Akademi Homeopati Kedah).Pusat Pengajian di Jitra dan Universiti Pertanian Malaysia,
Selangor Darul Ehsan.

4. Ahli Kehormat Persatuan Perubatan Homeopati Moscow.

5. Membentangkan kertas kerja dalam banyak seminar sejak 1980-an lagi. Antara kertas kerja
yang telah dibentangkan “Penderaan kanak-kanak:Pengawalan dan Perubatan Homeopati’.
Diterima sebagai satu kertas kerja asas dalam seminar yang dikendalikan oleh Persatuan
Pengamal Homeopati Berdaftar Malaysia.

6. Dijemput memberi penerangan dan ceramah mengenai: Perubatan alternatif ,Homeopati,Ingatan
dan Lupa, Kecerdasan dan Peningkatan 1.Q. dan sebagainya.

7. Menjalankan pengesahan ubatan Homeopati melibatkan pelajar Kolej Homeopati Malaysia

Perkhidmatan Dan Jawatan Dalam Syarikat

1. Presiden dan Penasihat bagi syarikat-syarikat KUSDA (Kumpulan Syarikat Dr. Azizan)

2. Perumus Utama produk yang dikeluarkan

3. Formulasi produk homeopati, biokimia, herbalisme, kosmetik dan makanan & minuman
kesihatan.

4. Motivator, Penceramah Tetap dan penceramah  Jemputan bagi  Era Edar Marketing Sdn.
Bhd.

5. Pensyarah - Kolej Homeopati Darulaman, Jitra, dan Kursus OKIDA

6. Doktor dan Perawat - Pusat Perubatan Homeopati & Biokimia Prof Dr Azizan Sdn Bhd.

SALINDAH dicemburui kerana kepopularannya.
SALINDAH bukan produk baru tetapi telah diyakini hampir 30 tahun di pasaran.
SALINDAH — Kebaikannya bukan direka-reka atau cakap kosong.
SALINDAH — Namanya begitu indah & sedap didengar.
SALINDAH - Tiada Yang Serupa Dengannya!

“Salindah
adalah satu
produk al-
H ternatif
; yang mem-
bekalkan

ibu hamil

dan janin

“s dengan nu-

-

* Dr Hajah tfrien yang
Noorfiza, Klinik diperlukan
Hilal, Seremban sepanjang

tempoh

kehamilan. Setelah menda-
patkan pengesahan daripada
doktor mengenai jangka masa
dan keadaan kandungan me-
lalui pemeriksaan urin atau
ultrasound, ibu bolehlah mula
mengambil Salindah.’

e TR u;

Ibu — Rafidah Mohd Jali, Tmn Maluri
Anak — Norain Nadirah, 8 bulan

“Saya mencuba set Salindah
selepas terbaca pengalaman ibu-ibu
vang pernah menggunakannya di
Majalah IBU. Saya bertambah yakin
dan bersyukur kerana dapat me-
lahirkan anak pertama dengan
mudah. Anak saya sihat dan cerdas.
Kulitnya bersih sekali.”

Ibu — Rohaya Yusof, Perak
Anak - Ahmad Faris, 8 bulan
“Dengan mengamalkan Salin-
dah saya sihat sepanjang hamil. Saya
bersalin mudah dan anak sihat serta
cergas. Saya turut memperkenalkan
Salindah kepada rakan-rakan, adik-
beradik dan jiran yang lain.”

Ibu — Rozana Ismail, Shah Alam
Anak — Sharifah Atirah, 10 bulan
“Saya mengamalkan pengam-
bilan Salindah dari B1 hingga L12
semasa hamil anak kedua. Saya
bersalin sangat mudah. Anak saya
sihat, tulangnva kuat, tidak mera-
gam pula. Semasa dalam pantang,
saya rasa sungguh sihat dan cergas.”

g = =~ N &

Suraiyani bersama anak kesayangan
Aleeimran, ketika berusia 5 bulan.

“SAYA tidak bimbang menggunakan
Salindah kerana bukan sahaja tiada
kesan sampingan, malah anak yang
dilahirkan sungguh comel, sihat,
cerdik dan pintar. Aleeimran yang
dilahirkan pada 19 September 2001
yang lalu, kini perkembangan fizikal
dan mentalnya sungguh pantas.”

LAMPIRAN A:

Tumpah darah
Oleh NORLAILA HAMIMA JAMALUDDIN
http://www.hmetro.com.my/Current News/HM/Sunday/Kesihatan/20070114121546/Article/indexm html

Pengambilan pil tidak diluluskan hampir meragut nyawa Syazlina sehingga rahimnya kena buang

“MENYESAL tidak sudah. Akibat terpengaruh dengan kata-kata kawan, saya hampir hilang nyawa. Gara-
gara mahu mudah bersalin dengan hanya mengambil ubat, saya mengalami tumpah darah yang teruk
sehingga rahim terpaksa dibuang. Syukur Tuhan masih beri saya peluang untuk meneruskan hidup.

“Saya tidak tahu ubat yang disyorkan kawan itu sebenarnya tidak mendapat kelulusan Kementerian
Kesihatan. Awalnya saya ragu-ragu ketika ditunjukkan ubat itu, tetapi apabila ada kawan menceritakan
pengalamannya, saya mula terpengaruh,” kata Syazlina Anuar, 36, dari Shah Alam, Selangor.

Pil itu yang hanya boleh dibeli melalui ejen jualan langsung bukan saja didakwa boleh memudahkan
proses bersalin, tetapi mampu mempercepatkan pengecutan rahim, merawat gejala keputihan,
senggugut, melancarkan aliran haid dan nifas serta pelbagai lagi masalah berkaitan wanita.

Selain pengalaman kawan, lebih meyakinkan Syazlina ialah ubat itu dikeluarkan seorang yang bergelar
doktor, malah namanya tercatat di atas bungkusan produk keluarannya.

“Pil itu perlu diambil sepanjang kehamilan. Saya mula mengambilnya ketika kandungan pertama masuk
empat bulan hinggalah selepas bersalin. Makin dekat waktu bersalin, pil itu perlu dimakan lebih banyak.

Sebagaimana didakwa kawan, saya mengakui proses melahirkan anak pertama memang mudah
berbanding kawan lain yang tidak mengambil produk itu. Walaupun anak pertama besar iaitu 3.9
kilogram, proses bersalin mudah.

“Jadi keyakinan saya terhadap ubat itu bertambah. Malah, saya juga mengesyorkannya kepada kawan.
Selepas mengetahui ‘khasiat’ ubat itu, apabila mengandung anak kedua saya mengambilnya dari awal
kehamilan dan sekali lagi ia ‘membuktikan’ keberkesanannya.

“Saya melahirkan anak kedua tanpa masalah. la membuatkan saya benar-benar percaya ubat itu
memang baik. Sebaik mengetahui saya mengandung lagi (anak ketiga), saya terus beli dan makan ubat
itu setiap hari.

“Namun kali ini ada masalah. Dari awal kandungan lagi saya alami pendarahan, iaitu tanda bersalin awal.
Apabila diperiksa, doktor mendapati rahim saya terbuka dua sentimeter dan mula menunjukkan tanda
bersalin awal.

“Kecut hati saya mendengarnya. Sejak kandungan pertama saya tidak pernah beritahu doktor saya
makan ubat untuk mudah melahirkan anak, tetapi apabila disoal berkali-kali akhirnya saya mengaku.
Ketika itu baru saya tahu ubat berkenaan tidak mendapat kelulusan Kementerian Kesihatan,” katanya.

Sebaik kandungannya masuk minggu ke-37, suaminya menghantar Syazlina ke hospital untuk bersalin.
Namun, kelahiran kali ini jauh berbeza dengan kelahiran anak pertama dan kedua. Selepas anak
ketiganya dilahirkan, Syazlina tumpah darah.

Secara semula jadinya, rahim wanita akan kecut perlahan-lahan selepas melahirkan anak.

© www.EdaranSalindah.com, 2007



Edaran DISEDIAKAN OLEH:
Abdullah bin Ismail

abdullah@edaransalindah.com

+6019-3400 826

VERSI 09hb Mac 2007
Pembaikan dari versi Tarikh: 07hb Mac 2007

www.EdaranSalindah.com

Bagaimanapun, keadaan ini tidak berlaku pada Syazlina. Rahimnya kekal dalam keadaan kembang dan
ini menyebabkan pendarahan terus berlaku.

Pakar sakit puan yang merawatnya menyuntik ubat untuk mengecutkan rahim dan menghentikan
pendarahan. Namun, pengecutan rahimnya hanya bertahan sejam, kemudian ia mengembang semula
dan menyebabkan pendarahan.

Doktor memberitahu Syazlina, otot rahimnya tidak boleh berfungsi. ltu menyebabkan ia tidak mampu
mengecut semula, walaupun bayi dikeluarkan.

Sekali lagi ubat disuntik. Ubat itu hanya tahan sejam dan perkara sama berulang. Pada masa sama, dia
diberikan 10 pek darah dan menurut pakar sakit puan yang merawatnya, hanya ada satu cara untuk
menyelamatkan Syazlina iaitu pembedahan pembuangan rahim. Jika rahim yang kembang itu dibiarkan,
ia akan menyebabkan pendarahan berterusan dan boleh membawa maut.

Mahu tidak mahu, dia terpaksa akur dan pembedahan pembuangan rahim dijalankan di Pusat Perubatan
Universiti Malaya (PPUM). Namun, apabila pendarahan tetap tidak berhenti selepas rahim dikeluarkan,
dia diberikan ubat untuk memekatkan darah kerana secara semula jadinya, darah wanita yang
mengandung lebih ‘cair’ daripada biasa.

“‘Namun pendarahan tetap tidak berhenti. Sepanjang tempoh empat jam itu, saya kehilangan banyak
darah. Di PPUM saya diberi 10 pek darah untuk menggantikan darah yang hilang. Oleh kerana
pendarahan tidak berhenti, doktor membuka balik jahitan di perut. Mereka ikat semua salur darah yang
menyebabkan pendarahan, tetapi masih tidak berjaya.

“Apabila usaha ini juga gagal, akhirnya mereka mengambil keputusan memasukkan kain dalam perut
saya. Kata doktor, kehadiran benda asing (gause) akan menyebabkan darah membeku. Selepas dua
hari, gause itu dikeluarkan. Masing-masing menarik nafas lega apabila usaha ini berjaya dan pendarahan
berhenti.

“Mengingat kembali apa yang berlaku, saya benar-benar insaf. Tidak sangka begini jadinya. Saya tidak
sangka Allah masih memberi peluang untuk saya terus hidup. Ketika dalam perjalanan ke PPUM, saya
rasakan ajal sangat dekat. Ngeri mengenangkan pengalaman yang saya lalui. Mujur juga ubat itu tidak
memberi kesan pada bayi. Jika tidak, sepanjang hayat saya akan dihantui kekesalan,” katanya.

Syazlina berkata, pengalaman itu adalah pengajaran pahit dan mahal. Hanya selepas kehilangan rahim
dan hampir menemui maut, dia tahu betapa bahayanya mengambil ubat yang tidak mendapat kelulusan
Kementerian Kesihatan.

Kini setiap kali ada yang memperkenalkan produk penjagaan kesihatan kepadanya, dia akan memastikan
produk itu ada nombor siri kelulusan Kementerian Kesihatan yang bermula dengan MAL diikuti dengan
nombor.

Malah, dia juga akan memastikan nama, alamat dan nombor telefon pengeluar produk tercatat pada label
untuk dihubungi bagi mendapatkan pengesahan.

LAMPIRAN B:

E-maill saya kepada artikel asal “Tumpah darah”, tulisan NORLAILA HAMIMA JAMALUDDIN di Harian
Metro.

& frtikel Harian Metro “Tumpah Darah™ g@@l
File Edit ‘iew Tools Message Help l";'

e S X 0O
From: abdullah

Date: Maonday, March 05, 2007 §:43 AM
To: norlaila@hmetro, com, my

Subject:  Artikel Harian Metro "Tumpah Darab"

A gzalamu'alalum w.b L.

Cik/Puan Notlaila, saya ingin kepastian sama ada articel "Tumpah Darah”

tarich 14/01/2007

merjuk kepada produk SATTNDAH edaran syarikat Era Edar hMarketing Sdn Bhd
seperti tersiar

di alamat HARTAN WMETEO berilout:

httpiararer. himetro. com
! Current WewsHW Sunday® esthatan/2007011412 1546/ Articlefindexs_html

Tni kerana wujud kempen memburuklean produk SATTNDAH secara online (forum,
e-mail, dsb) &

offling (mulit ke mulut) dengan menjadikan articel in sebagai myjukan utama
sedanglkan 1a

tidak meruyjuk kepada apa-apa jenama produlk secara spesifik.

Eepastian dan pihalke CiloPuan penting bagi mengelaklean keleliran vang
berpanjangan dikalangan pengguna SATTNDAH.

Harap dapat kepastian dan pthak Cik/Puan dengan kadar segera.

Selian. Tenma kasth,

ABDULLAH BIN ISKATL
EDAFAN ZATINDAH

Web:  www EdaranSalindah. com
E-Mail: abdullahi@edaransalindah. com
Mobile: +6019-3400 826

Jawapan yang saya terima daripada penulis asal artikel “Tumpah darah”, tulisan NORLAILA HAMIMA

JAMALUDDIN di Harian Metro.

& Re: Artikel Harian Metro “Tumpah Darah®™

File  Edit “iew Tools Message Help

EEX
'l‘l

From:
Date:
To:
Subject:

norlaila@nstp. com. my

Tuesday, March 06, 2007 11:30 AM
abdullab

Re: Artikel Harian Metro "Tumpah Darah"

W aalatkum salam

En Abdullah,

Artikeel saya tidak menyebut atau memburukdian mana-mana produl. Segala
mallumat vang saya peroleht adalah RAHSTA dan saya hanya boleh
mencerttakan pengalaman pesakit secara umum tanpa merajuk atau
memburuklcan apa juga jenama.

Jika produk saudara memang mendapat pengesahan E ementerian K esihatan
dan terbulcti selamat, tiada sebab pihalt saudara hendak talout atan

bimbang dengan serua forum dalam internet.

Sekeali lagi saya tegaskan, artileel saya tidak merujuk kepada mana-mana
jenama produk kesthatan. Saya juga tidak boleh memben kepastian

kepada pihak tuan atau mana-mana pithal termasul: pembaca kerana semua
maklumat vang saya peroleln adalah rahsia. Walah saya juga bukan

W assalam
Morlala Hamima Jamaluddin
Wartawan Metro Ahad

bekerja di Kementerian Eesthatan vang boleh mengesahlan sebarang produlc

LAMPIRAN C:

Nyawa ibu, anak terancam
Oleh NORLAILA HAMIMA JAMALUDDIN
http://www.hmetro.com.my/Current News/HM/Sunday/Kesihatan/20070114121712/Article/indexm_html

Jika tidak dirawat boleh mengalami masalah kekurangan darah

MENGALAMI pendarahan ketika hamil adalah perkara menakutkan hingga menyebabkan sesetengah
wanita trauma untuk mengandung lagi. Mereka bimbang perkara sama akan berulang kerana masalah ini
boleh membahayakan nyawa ibu dan anak dalam kandungan.

Biasanya pendarahan ketika hamil berlaku pada trimester ketiga akibat kedudukan uri (yang sepatutnya
di_atas) terletak di bahagian bawah rahim iaitu berhampiran pangkal rahim. Keadaan ini_dipanggil

plasenta previa.

Tanda utama plasenta previa ialah pendarahan pada trimester ketiga. Keadaan pendarahan berbeza dari
semasa ke semasa. Ada kalanya pendarahan hanya sedikit, tetapi ada waktunya ia boleh menjadi
banyak sehingga membahayakan. Pendarahan ini boleh berlaku bila-bila masa dan lazimnya berulang
selepas beberapa hari atau minggu.

Uri akan terbentuk apabila seseorang wanita hamil. la bertindak menjadi penghubung di antara bayi
dengan sistem darah ibu yang membekalkan oksigen dan khasiat makanan kepada bayi dan akan keluar
bersama apabila bayi dilahirkan.

la juga bertanggungjawab menyingkir bahan sisa daripada darah bayi. Uri melekat pada dinding rahim
dan tali pusat bayi yang menjadi penghubung utama di antara ibu dan anak dalam kandungan.

Pada awal kehamilan, uri mungkin di bahagian bawah rahim. Apabila janin membesar, biasanya uri
bergerak dan tertolak ke atas menjauhi pangkal rahim.

Kedudukan uri boleh dikesan melalui ujian imbasan bunyi yang dilakukan pada pemeriksaan prenatal
anda. Doktor akan memberitahu jika uri terletak di bawah sebelum kandungan masuk minggu ke-20.

Bagaimanapun, ia keadaan biasa dan dalam kebanyakan kes (lebih 80 peratus), uri tertolak ke atas
apabila kandungan semakin membesar. Hanya 10 hingga 15 peratus kes uri kekal di bawah. Masalah
mula timbul apabila janin semakin besar (memasuki minggu ke-26) dan memberi tekanan kepada uri
sehingga menyebabkan pendarahan.

Insiden kedudukan uri rendah adalah kecil iaitu hanya 0.5 peratus atau satu kes bagi setiap 200
kehamilan, tetapi risikonya sangat tinggi kerana pendarahan boleh menyebabkan ibu dan bayi
mengalami masalah kekurangan darah (anemia).

Perunding Obstetrik dan Ginekologi Pusat Perubatan Kelana Jaya, Dr Fatima Najla Mohd Jaffar, berkata
jika tidak diberikan rawatan segera, ibu dan bayi boleh menemui maut akibat kehilangan terlalu banyak
darah.

“Wanita yang ada masalah plasenta previa boleh mengalami pendarahan vagina selepas kandungan
memasuki minggqu ke-28, tetapi ia tidak menyebabkan rasa sakit.

“Perkara ini membimbangkan kerana pendarahan boleh berlaku dengan banyak atau dipanggil tumpah
darah dalam masa singkat. Malah, ia boleh berlaku bila-bila masa tanpa sebab.

“Jika tidak dirawat, pendarahan boleh menyebabkan ibu dan bayi mengalami masalah kekurangan darah.
Ini sebabnya wanita yang disahkan ada masalah plasenta previa major perlu dimasukkan ke hospital
sehingga bersalin,” katanya.

Bagaimana pendarahan boleh berlaku? la boleh berlaku apabila bahagian bawah rahim mula mengalami
perubahan bentuk dan menjadi nipis sebagai persediaan untuk melahirkan anak.

Namun, oleh kerana uri tidak boleh meregang seperti rahim, ia merekah pada tempat tertentu lalu
menyebabkan pendarahan. Pada peringkat awal, pendarahan biasanya sedikit tetapi ada risiko berlaku
banyak pendarahan pada bila-bila masa tanpa tanda atau amaran. Pendarahan ini juga menyebabkan
wanita menjadi pucat, berpeluh dan jantung berdegup cepat.

Punca, jenis dan faktor risiko
Sehingga kini tiada siapa tahu punca sebenar plasenta previa. Namun, ada hipotesis mengaitkan ia

dengan salur darah tidak normal pada lapisan endometrium (dinding rahim) akibat pembedahan atau
jangkitan. Malah, bentuk rahim tidak normal juga boleh menyebabkan plasenta previa.

Masalah ini boleh dibahagikan kepada empat peringkat iaitu:

> Jenis | atau uri rendah. Uri terletak pada bahagian paling bawah rahim (uterus) tetapi tidak sampai
ke pangkal rahim.

> Jenis |l atau pinggiran. Uri menyentuh bahagian atas pangkal rahim, tetapi tidak menutupinya.
Bagaimanapun, kumpulan wanita yang ada masalah seperti ini masih perlu menjalani pemeriksaan
dari semasa ke semasa.

> Jenis Il atau separa. Uri menutup separuh pangkal rahim.
> Jenis IV atau lengkap. Uri menutup seluruh pangkal rahim.

Jenis | dan Il dikenali sebagai plasenta previa minor, manakala jenis Ill dan IV dikelaskan sebagai
plasenta previa major yang sering menyebabkan pendarahan membimbangkan.

Namun, bukan semua kes uri di bawah dipanggil plasenta previa. Jika kandungan kurang daripada 28
minggu, masalah ini dikategorikan sebagai uri rendah dan hanya selepas kandungan memasuki 28
minggu dan masalah ini berterusan baru ia dipanggil plasenta previa.

Komplikasi

Jika anda mengalami masalah plasenta previa, doktor akan memantau kesihatan anda dan bayi dalam
kandungan untuk mengurangkan komplikasi seperti:

> Pendarahan yang banyak.
> Kelahiran pra matang (tidak cukup bulan).
> Kedudukan uri di bawah juga boleh menyebabkan kedudukan bayi menjadi tidak betul, sama ada

menyongsang atau melintang, terutama bagi wanita yang mengalami plasenta previa major. Malah,
masalah ini meningkatkan risiko wanita untuk mendapat masalah plasenta akreta.

> Plasenta akreta (uri tertanam dalam dinding rahim dan ia sukar tercabut secara semula jadi apabila
bayi dilahirkan). Jika keadaan serius, doktor terpaksa menjalankan pembedahan pembuangan
rahim untuk menyelamatkan nyawa ibu. Plasenta akreta tidak boleh dibiarkan kerana ia
menyebabkan pendarahan berterusan selagi tidak dikeluarkan. Bagaimanapun keadaan ini jarang
berlaku.

> Plasenta abruptio. Uri terpisah atau tercabut dari dinding rahim sebelum sampai waktu melahirkan
anak. la boleh menyebabkan bayi mengalami kesesakan akibat ketiadaan bekalan oksigen dan
nutrien. Malah, keadaan ini mengakibatkan pendarahan yang membahayakan nyawa ibu dan bayi.
Walaupun ia boleh terjadi kepada wanita yang tiada masalah plasenta previa, masalah ini jarang
berlaku.

Adakah ia membahayakan bayi anda?

Masalah uri rendah secara umumnya tidak mendatangkan bahaya pada bayi. Namun jika menyebabkan
pendarahan, ia boleh mengakibatkan bayi turut mengalami masalah kekurangan darah.

Pendarahan boleh berlaku bila-bila masa bermula dari kandungan berusia 28 minggu hingga sebelum
bersalin. Masalah ini juga boleh menyebabkan seseorang wanita terpaksa bersalin awal (tidak cukup
bulan atau kurang 36 mingqu).

Lebih membimbangkan, pendarahan banyak yang berlaku ketika kandungan kurang daripada 26 minggu
boleh menyebabkan keguguran. Malah, si ibu boleh meninggal dunia jika dimasukkan ke hospital yang
tiada bekalan darah.

Rawatan dan penjagaan bergantung kepada masalah dihadapi, sama ada pesakit perlu berehat di atas
katil, memerlukan pemindahan darah atau menjalani pembedahan Caesarean. Bagi pendarahan akut
(banyak dalam masa singkat), pesakit perlu dimasukkan ke hospital dan pemeriksaan rapi dilakukan
untuk memastikan ia tidak berulang.

Malah, pesakit mungkin terpaksa menerima bekalan darah jika pendarahan terlalu banyak. Namun,
dalam kebanyakan kes, di bawah pengawasan doktor, wanita boleh meneruskan kehamilan sehingga
bayi cukup matang untuk dilahirkan.

Bagi wanita yang ada plasenta previa tetapi tidak mengalami pendarahan, mereka masih perlu berehat di
hospital sehingga bayi cukup matang (antara 36 hingga 38 minggu kehamilan) untuk menjalani
pembedahan.

“Wanita yang mengalami masalah ini dinasihatkan memilih hospital yang ada bank darah dan
kelengkapan mencukupi. Wanita juga perlu memaklumkan doktor mengenai masalah yang dihadapi jika
membuat pemeriksaan di tempat lain.

“Hospital akan menyimpan bekalan darah untuk pesakit dan memberi suntikan pada wanita yang pernah
mengalami pendarahan. Suntikan ini diberikan sebelum minggu ke-34 kehamilan untuk mematangkan
paru-paru bayi. Jika berlaku pendarahan lagi, doktor akan segera melakukan pembedahan Caesarean,”
katanya.

Masalah plasenta previa bukan penghalang untuk anda mengandung lagi kerana tidak semestinya
perkara ini berulang. Malah, anda juga boleh mendapat anak sihat dan comel seperti orang lain.

Namun Dr Fatima menyarankan wanita yang ada sejarah plasenta previa supaya menjarakkan kehamilan
sekurang-kurangnya dua tahun. Justeru, persediaan minda penting. Cari maklumat lanjut mengenai
masalah ini supaya anda faham dan bersedia menghadapi sebarang kemungkinan, termasuk komplikasi
serta rawatan yang ada.

Sebaik mengetahui anda mengandung, bincang dengan doktor mengenai langkah yang perlu anda
lakukan untuk mengelak pendarahan. Anda juga mungkin terpaksa mengurangkan aktiviti seks atau
mengelakkannya langsung jika berlaku pendarahan.

Kumpulan berisiko

> Terlalu kerap mengandung dan kehamilan yang terlalu rapat.

> Pernah menjalani pembedahan Caesarean ketika melahirkan anak terdahulu.

> Pernah menjalani pembedahan untuk membuang fibroid.

> Mempunyai luka pada rahim.

> Pernah menijalani dilation and curettage D & C (selepas menggugurkan anak) yang menyebabkan
rahim luka dan berparut.

> Mengandung pada usia terlalu muda (belasan tahun) atau lewat (melebihi 35 tahun). Risiko
bertambah tinggi dengan peningkatan umur.

> Pernah mengalami masalah plasenta previa pada kandungan terdahulu.

> Mengandung anak kembar.

> Merokok atau mengambil dadah.

LAMPIRAN D:

Internet
Dipetik dari Wikipedia bahasa Melayu:
http://ms.wikipedia.org/wiki/Internet

Secara amnya, internet (kependekan daripada perkataan 'inter-network’) ialah rangkaian komputer yang
berhubung menerusi beberapa rangkaian. Manakala Internet (huruf 'I' besar) ialah sistem komputer
umum, yang berhubung secara sejagat dan menggunakan TCP/IP sebagai protokol pertukaran paket
(packet switching communication protocol). Rangkaian internet yang terbesar dinamakan Internet. Cara
menghubungkan rangkaian dengan kaedah ini dinamakan internetworking.

Budaya Internet

Bilangan pengguna Internet yang besar dan semakin
berkembang, telah mewujudkan budaya Internet. Internet juga
mempunyai kesan yang besar ke atas ilmu, dan pandangan
dunia. Dengan hanya berpandukan enjin gelintar seperti
Google, pengguna di merata dunia mempunyai capaian serta-
merta kepada bermacam-macam maklumat. Berbanding
dengan buku dan perpustakaan, Internet melambangkan
penyebaran (decentralization) maklumat dan data secara
ekstrem.

Isu moral dan undang-undang

Terdapat kebimbangan masyarakat mengenai Internet yang berpunca daripada beberapa bahan
kontroversi di dalamnya. Pelanggaran hakcipta, bahan lucah, curian identiti, dan fitnah, adalah biasa dan
sukar hendak dikawal selia.

Kematian juga telah disalah gunakan di dalam penggunaan Internet oleh sesetengah pihak. Brandon
Vedas meninggal dunia akibat pengambilan dadah yang berlebihan setelah rakan-rakan sembang
IRCnya memberikan semangat. Shawn Woolley membunuh diri kerana ketagihan dengan permainan
online iaitu Everquest. Brandes ditikam bunuh, dan dimakan oleh Armin Meiwes setelah menjawab iklan
dalam internet.

Masyarakat hari ini mudah terpengaruh dengan paparan yang terdapat melalui laman web. Mereka tidak
menilai sama ada sesuatu itu benar atau palsu. Kandungan yang bersifat fitnah dan maklumat palsu
amat mudah mempengaruhi pemikiran masyarakat. Masyarakat sepatutnya menilai sesuatu yang
dipaparkan di internet mempunyai kesahihan atau tidak. Jangan menerimanya secara membabi buta.

Capaian Internet

Negara dengan capaian internet yang terbaik termasuk Korea Selatan (50% daripada penduduknya
mempunyai capaian jalur lebar (Broadband), dan Sweden. Terdapat dua bentuk capaian Internet yang
umum, iaitu capaian dial-up, dan jalur lebar (broadband)

Penggunaan Internet di tempat awam

Internet juga semakin banyak digunakan di tempat awam. Beberapa tempat awam yang menyediakan
perkhidmatan Internet termasuk Perpustakaan, dan Internet Cafe (dikenali juga sebagai Cyber Cafe).
Terdapat juga tempat awam yang menyediakan pusat perkhidmatan berinternet, seperti Internet Kiosk,
Terminal Capaian Awam (Public Access Terminal), dan Telefon web.

Terdapat juga kedai atau restoran yang menyediakan capaian WiFi atau Hotspot, seperti WiFi-cafe.
Pengguna hanya perlu membawa komputer riba (nofebook) atau PDA, yang mempunyai kemampuan
WiFi untuk capaian ke Internet.

Info lanjut, rujuk pautan asalnya di:
http://ms.wikipedia.org/wiki/Internet

~ Tamat ~

